
GOUVÈNÈ CUOMO, PREZIDAN KONSÈY MARK-VIVERITO ANONSE KO-

DEZIYASYON RI CAREY GABAY NAN BROOKLYN 
 

Clinton Avenue ant Willoughby Avenue ak Myrtle Aveni te ko-nome pou onore 
lavi ak eritaj Carey Gabay 

 
Gouvènè Andrew M. Cuomo, Prezidan Konsèy Vil la Melissa Mark Viverito, ansanm 
avèk manm yo nan Konsèy Vil New York jodia te anonse ko-nominasyon yon pati nan 
Clinton Avenue nan Brooklyn kòm “Wout Carey Gabay.” Nouvo seksyon ki ko-nome a 
ap relye ant Willoughby ak Myrtle Aveni nan Brooklyn, ak onore lavi Gabay, yon avoka 
ak sèvant piblik ki te mouri trajikman kòm yon viktim inosan vyolans zam nan mwa 
Oktòb nan laj 43 ane. 
 
“Carey te viv pa kwayans ke travay di ak sèvis piblik ka fè yon diferans nan mond lan.  
Li te ka fè nenpòt bagay avèk talan li, men li te chwazi pou re-envesti nan New York – e 
eta nou a se yon pi bon kote akoz de li,” te deklare Gouvènè Cuomo. “Mwen remèsye 
Prezidan Mark-Viverito ansanm avèk manm yo nan Konsèy Vil la paske yo te avanse 
tribi enpòtan sa a Carey, e mwen ankouraje tout Nouyòkè yo pou rejwenn nou pou swiv 
egzanp sèvis li pou youn lòt. Nap onore lavi ak eritaj Carey pandan nap kontinye travay 
li pou devlope yon New York ki pi solid, ansekirite ak pi enkliviz pou tout moun.” 
 
"Konsèy la fyè pou l onore Carey Gabay, yon sèvant piblik ki angaje anpil nan New 
York," te deklare Prezidan Konsèy la Melissa Mark-Viverito. "Carey te reprezante 
tout sa ki pi bon ke Vil New York gen pou ofri, e li te pèdi lavi l pandan li tap travay nan 
non kominote nan Crown Heights. Ko-nominasyon sa ap sèvi kòm yon ti omaj men 
dirab a eritaj la kòm yon pitit gason fyète Brooklyn ki te pase lavi l ap ede lòt moun.” 
 
“Lavi Carey Gabay te koupe kout trajikman nan yon zak vyolans ensanse – e pèt jèn 
lavi sa te yon pèt pou tout vil nou an,” te deklare Majistra Bill de Blasio. “Gabay te yon 
sèvant piblik lwayal, fanmi l ak kominote a te renmen l.  Nou fyè pou n sipòte ri sa ki 
rete nan lonè Gabay – yon omaj ki adpate pou yon nonm ki te fè anpil pou sèvi katye 
nou yo.” 
 
Carey te grandi li te viv nan lojman piblik li te ale nan lekòl piblik nan Bronx. Apre yon 
karyè reyisi nan lekòl segondè, li te gradye nan Harvard University ak Harvard Law 
School. Li te gen yon angajman dirab a sèvis piblik epi re-envesti nan moun sila yo ki 
otou l, e pandan li te nan Harvard University, li te kandida pou l te vini prezidan kò 
etidyan premye sik la. Pi resamman, li te travay kòm yon Konseye Adjwen pou 



Gouvènè Cuomo e nan apre kòm Premye Konseye adjwen pou Empire State 
Development Corporation. 
 
“Li vrèman apwopriye ke nou selebre mwa Istwa Nwa, pwopozisyon pou ko-nome ri ke 
mwen te soumèt pou rekonèt Carey Gabay, Dean Derrick Griffith, ak Reveran Clarence 
Norman, Sr., pou sèvis piblik yo te pase jodia pa Konsèy Vil New York. Grasa pratik 
lwa, edikasyon ak ministè, Nouyòkè sa yo te gen yon enpak endenyab nan 35yèm distri 
Konsèy la, ke mwen reprezante fyèman. Mwen fyè paske nou ka rann omaj a eritaj yo 
lè nou mete siy ri a nan lonè yo nan kominote yo ke yo te sèvi pandan tout lavi yo,” te 
deklare Manm Konsèy Laurie A. Cumbo. 

